
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজবিলাস






প্রথম উল্লাস।






ব্রজনাথ বিদ্যারত্ন বেহুদা পণ্ডিত।

আপাদমস্তক গুণ রতনে মণ্ডিত॥

শুভ ক্ষণে তাঁর মাতা ধরিল। উদরে।

নাহি দেখি সম তাঁর ভুবন ভিতরে॥

বুদ্ধির তুলনা নাই যেন বৃহস্পতি।

রূপের তুলনা নাই যেন রতিপতি॥

রসিকের চুড়ামণি সর্বগুণাকর।

সুশীলের শিরোমণি দয়ার সাগর॥

সুবোধের অগ্রগণ্য দানে কর্ণ প্রায়।

যেই যে বিধান চায় সেই তাহা পায়॥

এ বিষয়ে কেহ নাহি তাহার সমান।

এক মাত্র তিনি নিজ উপমার স্থান॥

তাঁহার গুণের কিছু করিব বর্ণন।

অবহিত চিত্তে সবে করই শ্রবণ॥

